
LE GOUVERNEMENT

DU GRAND-DUCHE DE LUXEMBOURG
Ministére de I'Education nationale,

de I'Enfance et de la Jeunesse

Antwert vum Minister fir Educatioun, Kanner a Jugend, Claude Meisch, op d’parlamentaresch Fro
Nr. 3523 vum honorabelen Deputéierte Marc Goergen

1. Dierfen d'Créchen énnert dem aktuelle Gesetz och Stonnen wahrend de Feierdeeg berechnen?

2. Dierfen d'Crechen énnert dem aktuelle Gesetz och Stonnen verrechnen, wann se zou sinn?

3. Aus dem uewe genannte Beispill: dierfen d'Betreiungsstrukturen ee Forfait vun 60 Stonne
berechnen, och wann se theoretesch just 45 Stonne kéinten den Accueil garantéieren?

Am aktuelle System ginn d’Modalitéiten téscht dem Gestionnaire an den Elteren an engem
Betreiungsvertrag individuell festgeluecht a sinn an der Praxis heterogen verbreet. Si enthalen zum
Deel och d’Verrechnung vun Deeg, un deenen d’Struktur net op ass. Dést ass ee vun den Haaptgrénn
fir de Gesetzesprojet iwwert d’Reform vum System vum Chéques-service accueil, wéi e rezent vun der
Regierung an der Chamber deposéiert gouf.

Am Kader vun deem Gesetzesprojet ass virgesinn, déi gesetzlech festgeluechte Modalitéite vun der
Facturatioun ze verdéiwen an ze praziséieren, fir eng méi kloer, transparent an eenheetlech
Applikatioun ze garantéieren. Eng vun dése Modalitéite gesait explizitt vir, datt keng Facturatioun dierf
stattfannen, wann d’Struktur net op ass.

Zousatzlech gesdit de Gesetzesprojet vir, datt d’Familljen eng Offer wielen, déi a maximal 2-Stonne-
Bléck opgedeelt ass, soudatt eng Forfaitslogik duerch gesetzlech Dispositiounen net méi méiglech ass.
An d’Facturatioun vu Supplemente waert och gesetzlech verbuede ginn.

Létzebuerg, de 24. Februar 2026

De Minister fir Educatioun,
Kanner a Jugend

(s.) Claude MEISCH





